
Botohet me miratimin dhe bekimin
¢ Fortlumturisé sé Tij +Anastasit,
Kryepiskop i Tiranés, Durrésit
dhe i gjithé Shqipérisé

Shtypur né Shtypshkronjén “Ngjallja™



SHERBESA
E HIMNIT AKATHIST

“Pérshéndetjet”
Drejtuar Hyjlindéses s¢ Pérmbikulluar
(s€ bashku me Pasdarkén e Vogél)

Prifti: I bekuar éshté Peréndia yné, gjithnjé,
tani e pérheré e né jeté té jetéve.

Lexuesi: Amin.

Prifti: Lavdi mé Ty, o Krisht Peréndia yné,
lavdi mé Ty.

O Mbret qiellor, Ngushéllimtar, Shpirt i sé
vértetés, q& ndodhesh kudo dhe i mbush t&
gjitha, thesar i t& mirave dhe dhurues jete; eja
dhe géndro ndér ne dhe pastrona nga ¢do njollé
dhe shpéto, o 1 Miré, shpirtrat tang.

Lexuesi: Amin.

Shenjt Peréndi, Shenjt i fugishém, Shenjt i
pavdekshém, méshirona (3 heré).



Lavdi Atit e Birit edhe Shpirtit t& Shenjtg,
tani e pérheré e né jeté (€ jetéve. Amin.

Trini e Téréshenjté, méshirona; o Zot, falna
mékatet tona; o Zot i madh, ndjei paudhésité
tona; o i Shenjté, véshtro dhe shéro sémundjet
tona, pér emrin ténd.

Meéshiro, o Zot. (3 heré)

Lavdi Atit e Birit edhe Shpirtit té¢ Shenjtg,
tani e pérheré e né jeté t& jetéve. Amin.

Ati yné gé je né qiejt, u shenjtérofté emri yt,
ardhté mbretéria jote, u béfté déshira jote si né
qiell ashtu edhe mbi dhe. Bukén toné& t&
pérditéshme jepna neve sot; dhe falna fajet tona,
sikurse edhe ne ua falim fajtoréve tan&; dhe mos
na shtjer né ngasje, po shpétona nga i ligu.

Prifti: Se jotja éshté mbretéria dhe fuqia dhe
lavdia, e Atit, e Birit dhe e Shpirtit t& Shenjté,
tani e pérheré e né jeté t& jetéve.

Lexuesi: Amin. Méshiro, o Zot. (12 heré)

Ejani t’i falemi e t’i biem ndér kémbé
Peréndisé, Mbretit tong.

Ejani t’i falemi e t’i biem ndér ké&mbé
Krishtit, Peréndisé dhe Mbretit toné.

Ejani t’i falemi e t’i biem ndér kémbé veté
Krishtit, Peréndisé dhe Mbretit tong.

Psalmi 50

Pérdéllemé, o Peréndi, sipas pérdéllimit ténd
t¢ madh dhe sipas dhembshurive té tua té
shumta, shuaje paudhésiné time.

Lajmé krejt prej paudhé&sisé sime dhe
pastromé prej mékatit tim.

Se uné e njoh paudhé&siné time, dhe mékati
im &shté pérpara meje kurdoheré.

Te ti vetém mékatova dhe té Kegen e béra
pérpara teje, késhtu qé ti je i drejté né fjalét e tua
dhe i kthjellét né gjykimin ténd.

Se ja, tek u zura né paudhési, dhe né mékat
mé lindi néna ime.

Se ja tek deshe té vértetén; té patreguarat dhe
té fshehtat e urtésisé sate m'i tregove.

Spérkatmé me hisop, dhe do t&€ pastrohem;
lajmé dhe do té€ béhem mé i bardhé se débora.



Bémé té dégjoj gézim e ngazéllim; dhe do t&
gézohen eshtrat e dobé&suara.

Ktheje fytyrén ténde ngd mékatet e mia, dhe
shuaji gjithé paudhésité e mia.

Krijo zemér t& pastér tek uné, o Peréndi, dhe
pértérit frymé té drejté né thellésité e zemrés
sime.

Mos mé hidh larg fytyrés sate, dhe mos e hiq
prej meje Shpirtin ténd t& Shenijté.

Jepma pérséri ngazéllimin e shpétimit ténd
dhe forcomé me frymé sunduese.

Do t’u mésoj té paudhéve rrugét e tua, dhe té
pabesét do té kthehen tek Ti.

Shpétomé prej gjakrash, o Peréndi, Peréndia
i shpétimit tim, gjuha ime do té lavdérojé me
gézim drejtésiné ténde.

O Zot, cel buzét e mia, dhe goja ime do t&
l&cité lavding ténde.

Se po t& kishe dashur therore, do té kisha
pruré; por Ty s’té pélqejné therore me djegie té
ploté.

Therore ndaj Peréndisé éshté shpirti i
dérrmuar; zemrén e dérrmuar e té pérulur
Peréndia nuk do ta pérbuzg.

Béji t& miré, o Zot, Sionit, sipas mirédashjes
sate; dhe le t& ndértohen muret e Jerusalemit.

Atéheré do t& t& pélqejné therore drejtésie,
dhurata dhe therore me djegie té ploté.

Atéheré do € sjellin vigér mbi altarin ténd.

Psalmi 69

O Peréndi, ndihmés time véri re, o Zot,
shpejto t&€ mé ndihmosh.

U marrofshin e u turpérofshin ata qé shpirtin
tim kérkojné;

Shpatullat kthefshin dhe me turp dhe u
mbulofshin ata gé té keqen time duan.

Mbrapsht u kthefshin menjéheré t& turpéruar
ata g€ mé thoné: Té lumtg, t&€ lumté.

U ngazéllofshin e u défrefshin né ty té gjithé
ata qé té kérkojné, o Peréndi, dhe ata gé duan
shpétim prej teje, thénshin pérgjithnjé: U
madhérofté Zoti.

Dhe uné jam i varfér e nevojtar; o Peréndi,
ndihmomé. Ti je ndihmési im dhe ¢lirimtari im,
o Zot; mos u vono.



Psalmi 142

O Zot, dégjo faljen time, véri veshin lutjes
sime sipas sé vértetés sate, dégjomé sipas
drejtésisé sate.

Dhe mos hyr né€ gjyq me shérbétorin ténd, se
asnjé i gjallé nuk do t& dalé i drejté pérpara teje.

Se armiku ma ndoqi shpirtin, dhe ma rrézoi
jetén pérdhe.

MEé vuri n& vende té erréta, si t& vdekurit prej
kohe, shpirti m’u trishtua dhe zemra m’u
trondit.

Kujtova ditét e lashta, mendova gjithé veprat
e tua, sillja ndérmend punét e duarve té tua.

I shtriva duart drejt teje; shpirti im ka etje pér
ty sitoka e thaté.

Dégjomé shpejt, o Zot, m’u zu fryma.

Mos e kthe ménjané fytyrén ténde prej meje,
qé t&€ mos b&hem si ata qé zbritén né varr.

Béj q& té dégjoj né pérdéllimin ténd né
méngjes, se mé ty shpresova.

Tregomé, o Zot, udhén ku duhet t& eci, se mé
ty e kam varur shpirtin.

Shpétomé prej armiqve té mi, o Zot, se tek ti
kérkova strehé.

Mésomé té béj déshirén ténde, se ti je
Peréndia im.

Fryma jote e miré, do t€¢ mé udh&heqé né
vend té drejté. Pér emrin ténd, o Zot, gjallé-
romeé.

Sipas drejtésisé sate nxirr shpirtin tim nga
trishtimi, dhe sipas méshirés sate shfarosi
armiqté e mi, dhe shkatérroi té gjithé ata qg
hidhérojné shpirtin tim se uné jam shérbétori yt.

DHOKSOLOGIJIA E VOGEL

Lavdi Peréndisé qé &shté né mé t& lartat dhe
mbi dhené paqe, dhe mbi njerézit mirédashje.

Té himnojmé, té bekojmé, té falemi, té
lavdérojmé, Ty té falenderojmé pér lavdiné
ténde t& madhe.

Zot mbret, Peréndi qiellor, Até i téréfuqi-
shém; Zot Bir i vetémlindur Jisu Krisht, edhe
Shpirt i Shenjté.

Zot Peréndi, gengj i Peréndisé, Bir i Atit qé
ngre mékatin e botés, méshirona, Ti q& ngre
mékatet e botés.

Prano lutjen tongé, Ti q& rri né té djathté té
Atit, edhe méshirona.



Se Ti je Shenjt i vetém, Ti je Zot i vetém,
Jisu Krishti, pér lavdi té Peréndisé Atit. Amin.

Pér mbrémje do té t& bekoj, dhe do té
lavdéroj emrin ténd pér jetd, e né jeté té jetés.

O Zot u bére streha joné brez pas brezi, uné
thashé: O Zot, méshiromé, shéro shpirtin tim se
fajtova tek Ti. _

O Zot, tek Ti gjeta strehé, mésomé té béj
déshirén ténde se Ti je Peréndia im.

Se prané teje &shté burimi i jetés; me dritén
ténde do t& shohim drit&.

Zgjate pérdéllimin ténd mbi ata qé t& njohin.

Béna t& denjé, o Zot, gé té ruhemi kété naté
pa ndonjé mékat.

I bekuar je, o Zot, Peréndi i Etérve tang, dhe
emri yt €shté i himnuar dhe i lavd&ruar né jetét.
Amin.

Le té jeté, o Zot, pérdéllimi yt mbi ne,
sikurse kemi shpresuar tek Ti.

I bekuar je, o Zot, mésomé porosité e tua.

I bekuar je, o Zot, bémé té€ mengém né poro-
Sité e tua.

I bekuar je, o i Shenjté, ndricomé me poro-
sité e Tua.

O Zot, méshira jote éshté pérjeté, mos i hiq
syté nga veprat e duarve té Tua.

Ty té ka hije lévdata, Ty t& ka hije himni, Ty
t€ ka hije lavdia, Atit e Birit edhe Shpirtit té
Shenjt&, tani e pérheré e né jeté t& jetéve. Amin.

SIMBOLI [ BESIMIT
Besoj né njé Peréndi, Até t&é téréfugishém,
krijues té giellit dhe té dhéut dhe té gjithé té
dukurave dhe té padukurave.

Dhe né njé Zot, Jisu Krishtin, Birin e
Peréndisé, t€ vetémlindurin, q& lindi prej Atit
pérpara gjithé shekujve. Drité prej drite, Peréndi
t& vérteté, prej Peréndie t& vérteté, té lindur, jo
té bérg, q¢ ka t¢é genét njé me Atin, me anén e té
cilit u béné té gjitha.

Q¢ pér ne njerézit dhe pér shpétimin toné,
zbriti prej qiejve, dhe u trupézua prej Shpirtit t&
Shenjté dhe Virgjéreshés Mari dhe u bé njeri.

Dhe u krygézua pér ne né kohén e Pontit
Pilat, dhe pésoi e u varros.

Dhe u ngjall t€ tretén dité€ sipas Shkrimeve.



Dhe u ngjit né qiejt dhe rri né té djathté t&
Atit.

Dhe do t€ vijé pérséri me lavdi té gjykojé té
gjallét dhe t& vdekurit, mbretéria e té cilit nuk
do t& keté mbarim.

Dhe né Shpirtin e Shenjté, Zot, jetébérés, qé
buron prej Atit, q¢ adhurohet e lavdérohet
bashk& me Atin e me Birin, q€ foli me anén e
profetéve.

Né njé Kishé té Shenjté, t& pérgjithshme dhe
apostolike,

Pohoj njé pagézim pér ndjesén e mékateve.

Pres ngjalljen e t& vdekurve.

Dhe jetén e ardhshme té€ améshuar. Amin,

T& meriton me t& vérteté t& t€ lumérojmé ty
Hyjlindésen, gjithmoné té lumurén dhe t&
pérmbikulluarén dhe Mémén e Peréndisé toné.
Mg té nderuarén se Keruvimet dhe mé t&
lavdéruarén pa krahasim se Serafimet, q& pa u
cénuar linde Fjalén Peréndi, me té vérteté
Hyjlindése, ty t&¢ madhérojmé.

| Tingull T. IV. E vetzéshme.
To Prostakthen.

Si mori vesh porosiné e mistershme, vajti te
tenda e Josifit i nxituar Kryeengjélli t’i thot&
Virgjéreshés: Ai i cili qiejt pérkuli kur zbriti
kétu, mbahet i téri pa ndryshuar fare tek Ti, qé
si ¢ shoh né péqirin ténd t&€ marré formé robi,
cuditem edhe té thérres: Gézohu, o Nuse e
panuséruar. |

Kanuni i Akathistit. Krijim i Josif
Himnografit:
Tingull IV.

ODA 1. Anikso To Stoma Mu
Irmosi.

Ja gojén e el tani, i frymézuar prej Shpirtit
té Shenjt, dhe kéngé do t’i kéndoj, Nénés sé
Madhe mbi fron, dhe do ta kremtoj, me valle
buzéqeshur, me zé do t’i shpall kudo, gjithé
cudit’e saj. (2 heré)

Troparet.

E pérmbishenjté Hyjlindése shpétona.



Si libér té Zotit Krisht, t& hirésuar prej
Shpirtit t& Shenjt, t&¢ pa Kryeengjélli, Mari
Hyjlindése, dhe t& tha késhtu: Lum’ ti gé sjell
gézimin; mallkimin stérgjyshéror, ti do ta
zhdukésh krejt.

E pérmbishenjté Hyjlindése shpétona.

Adamin e ngrite lart, o Virgjéreshé Hyjli-
ndése, dhe Ferrin e shtrin pérdhe, o Zonj’ e
Shenjté Mari, lum’ ti o pallat, i Zotit edhe
Mbretit, lum’ ti o i zjarrti fron, i perandorit
Krisht.

Lavdi Atit e Birit edhe Shpirtit té€ Shenjté.

Gézohu o lindése e té pafishkurit tréndafil,
gézohu se ti po rrit, mollén e heréshme, lule e
qelléshme, e Zotit edhe Mbretit, lum’ ti o
Hyjlindé&se, zonjé shpétonjése.

Tani e pérheré e né jeté té jetéve. Amin.

Thesar i virtytave, qé na ke ngritur prej
varreve, edhe prej kufomave, Zonjé Hyjlindése,
lule dhe zambak, aromé pér besnikét, temjam i
mireréshmé&, myrr’ e pagmuarshme.

14

o o dhly U



ODA 1I1. Tus Sus Imnologus.
Irmosi.

O Zonjé dhe Nén’ e Peréndisé, burim i paso-
sur jetésor, ti siguroi gjith’ ata, q€ t& kéndojné
plot me zell, dhe lart n& gell ku mbretéron,
kurorézoji me ¢do lavdi. (2 heré)

Troparet.
E pérmbishenjté Hyjlindése shpétona.

Kalling giellor ti na ke mbiré, si aré pa buj’
dhe pa lérim, lum’ ti altar i shpirtéshmé, ku
buk’ e jetés na u vu, lum’ ti burim i ujéve, qé
japin jeté Hyjlindése.

E pérmbishenjté Hyjlindése shpétona.

Méshgerré qé demin na ke lindur, gellor pér
besnikét pa cénim, lum’ ti o del’ e hyjéshme, se
gengjin Peréndi na dhe, mékatin botéror qé
ngre, gézohu Zonjé ndérmjetése.

Lavdi Atit e Birit edhe Shpirtit t& Shenjté.

Gézohu méngjes i dités song&, qé Diellin
solle Jisu Krisht, pér botén drité dhe pér ne, dhe
15



errésiré s’le mbi dhe, dhe Ferrin e demonéve, e
shkatérrove pér gjithénjé.

Tani e pérheré e né jeté té jetéve. Amin.

Gézohu o deré shpétimtare ku Fjala dhe Bir,
i vetém shkoj, Ferrit ia theve dyerté, me lindjen
e ¢lironjésit, gézohu port’ e hyjéshme, dhe
shpétimtare e ndritéshme.

ODA IV. O Kathimenos En Dhoksi.
Irmosi.

Ti q& rri midis lavdisé, pérmbi fronin e
hyjéshmé, nga njé re e lehté, ardhe o Jisu i
pérjetéshém, dhe na shpétove me dorén
jetédhénése, té thérresim pra: Nder dhe lavdi
gjithénjé mbi ty.

Troparet
E pérmbishenjté Hyjlindése shpétona.

Me kéndime dhe me besé, t& thérresim
Hyjlindése, lum’ ti mal i Shenjté, q€ u hijesove
prej Shpirtit Shenjt, lum’ ti kandil edhe shtamé

manaprurése, qé i émbélson, ndjenjat e gjithé
besnikéve.

E pérmbishenjté Hyjlindése shpétona.

Méshironjése e botés, Virgjéreshé Hyjli-
ndése, lum’ ti shkall e shenjté, qé nga dheu
shpie n& qell me hir, lum’ ti o uré q& prier
lavdéronjésit, g€ prej varreve, lart né Parajsén e
engjéjve.

Troparet.
E pérmbishenjté Hyjlindése shpétona.

Mé e larté prej ¢do gelli, Shpétimtarin e
njerézve, ti né gjin’ e shenjté, e ke mbajtur
Zonjé Hyjlindése, lum’ ti g€ ngjeve me gjakun
robén ndritése, dhe shkélqenjése, t&¢ Komanda-
ntit t& Forcave.

Lavdi Atit e Birit edhe Shpirtit t& Shenjté.

Ligjévénésin ke lindur, Virgjéreshé Hyjli-
ndése, q€ paligjésité, ua fal t& gjithéve
darovisht; o lartési pa kufi o thellési pa fund,
ndérmjetonjése, ti na ke ngritur né qiellin.

Tani e pérheré e né jeté té jetéve. Amin.

Ty qé mplekse pér njeringé, njé kuroré té
giellshme, ty té pérhimnojmé, [um’ ti
Virgjéreshé Hyjlindése, lum’ ti fortesé dhe
mbrojtje e té gjithéve, o pérkrahése, streh’ e
périkj’ e besnikéve.

ODA V. Eksesti Ta Simbanta
Irmosi.

Té gjith’ i habite ti, me njé ¢udi dhe njé
lavdi: Ti o Virgjéresh’ e pamartuar, Zotin e
botés qé mbretéron lart né qell, si njé bir e
mbajte né péqi, dhe shpétim qé lartazi, u
dhurove besnikéve.

Troparet.
E pérmbishenjté Hyjlindése shpétona.

O Zonjé Hyjlindése, qé& linde udh&heqgésin, ti
na ke shpétuar nga pérmbytja, ne mékatarét dhe
té pavyerit, Nus’ e Peréndisé Shén Mari, lum’ ti
o Hyjpritése, Nén’ e Zotit t& gjithave.

E pérmbishenjté Hyjlindése shpétona.

18

Késhtjella e njerézve, gézohu o Hyjlindése,
vénd’ 1 shenjtérimit dhe lavdisé, vdekja e Ferrit
o Nus’ ¢ ndritéshme, o gézim i engj&jve né gell,
lum’ ti o pérkrahése, e t& gjithé besnikéve.

E pérmbishenjté Hyjlindése shpétona.

O fron q& shkélgen dhe ndrit, me Fjalén e
pérjetéshme, lum, ti o Parajsé shpirtérore, g€ ke
né gendér Zotin e jetéve, q€ i &mbélson edhe i
ngjall, gjithé té gézuarit, me kungatén e
gelléshme.

Lavdi Atit e Birit edhe Shpirtit t& Shenjté.

Prej teje forcohemi, thérresim pra me zé t&
madh:; Lum’ ti o qytet i Mbretit toné, e
lavdéruar prej gjithé brezave, dhe prej gjithé
kishave kudo, mal i larté gjer né qell, det pa
fund edhe pa kufi.

Tani e pérheré e né jeté t& jetéve. Amin.

Pallat i djamanteve, t& ¢muar o Hyjlindése,
ti q¢ na dhuron margaritarin, Fjalén e Atit dhe
Shpétimtarin ton’ Krisht, ti me Perénding i

pajton, gjithé luméronjésit, qé té lusin
besnikérisht.

ODA VI. Tin Thian Taftin.
Irmosi.

Kété té kremte e lusim sot, pér Zonjén edhe
Nénén Hyjlindése, gjithé hyjméndésit; eni
trokisni pra duarté, dhe lavdéroni Zotin qé lindi
prej asaj. (2 heré)

Troparet.
E pérmbishenjté Hyjlindése shpétona.

Banes' e Fjalés e ndritéshme, gézohu
shenjtérim i té gjithéve, Zonjé Hyjlindése,
mburrur prej gjithé Profetéve dhe prej t&€ gjith’
Apostujve dhe Shenjtoréve.

E pérmbishenjté Hyjlindése shpétona.

Na prure vesén e giellshme, qé shojti téré
zjarrin pagan t& keq: Ty té thérresim pra: Lum’
t1 o leshi i veséve, qé Gjedeoni e pa, Zonjé
Hyjlindése.

Lavdi Atit e Birit edhe Shpirtit t& Shenjté.
20

Gézohu Zonjé Hyjlindése, liman u b&j pér
ne lundéronjésit, ku t& pérmblidhemi, brenda né
detin ¢ helmeve, dhe t& pérballim sulmet e té
paudhéve.

Tani e pérheré e né jeté t& jetéve. Amin.

Gézona Zonjé gézonjése, mendimet qé té
themi me z& té madh: Lum’ ti Hyjlindése, re
edhe ferré e ndritéshme, qé ne besnikét na
mbron dhe na mbulon gjithnjé.

ODA VII. Uk Elatrefsan.
Irmosi.

Nuk u faleshin, krijesave hyjméndésit, po
Kryetarit lart, dhe kércénimin me zjarr, e
shkelén me triméri, psalnin me brohori: Zot
lavdi mé ty, o Peréndi i Etérve, ti je vetém i
bekuar.

Troparet.
E pérmbishenjté Hyjlindése shpétona.

O Hyjlindése, gézohu fron i shpirtéshmé, o
vreshté plot hardhi, ngarkuar me rrush té€ kuq,
zambak i pafishkur krejt, q€ lulézon o Zonj’, pra

gézohu ti, q¢ shpirtet e besnikéve, i gézon me
gjak t& Krishtit.

E pérmbishenjté Hyjlindése shpétona.

Ti q& linde mjek, shéronjés té besnikéve,
Mari Hyjlindése, o shkop i shenjté mistik, q&
lulen e qiellshme, ti [ulézon tani, Zonj’ e
ndritéshme, me gaz prej teje mbushemi, edhe
jeté trashégojmé.

E pérmbishenjté Hyjlindése shpétona.

Asnjé gjuhé s’mund, té lavdérojé vlerésisht,
ty o Hyjlindése; nga Serafimet mé lart, u ngrite
kur linde ti, Mbretin Jisu Shpétimtar; pra ati iu
lut, t& na shpétojé gjithénjé, sa té lusim plot me
besé.

Lavdi Atit e Birit edhe Shpirtit t&€ Shenjté.

Prej gjith’ anéve, t& lumérojm’ Hyjlindése,
me thirrje gjithénjé. Gézohu o Shén Mari, qé
mban né péqirin ténd, Fjalén dhe Zotin Krisht;
pra ati iu lut, n& librin e té gjalléve, t& na
shkruajé o Zonjé.

Tani e pérheré e né jeté t& jetéve. Amin.

Ty t& lutemi, t& gjithé dhe pérgjunjemi, me
gjithé zemér’ e shpirt; dégjona pra Shén Mari,
shpétona prej helmeve, se po pérmbysemi, edhe
ruaje, qytetin ténd Hyjlindése, prej armiqve té
pabesé.

ODA VIII. Pedhas Evagjis En Ti
Kamino.
Irmosi.

Djemat e dénuar pér té djegur, prej zjarrit i
ka shpétuar lindj’ e Zotit Krisht, si simbol né
vjetéri, dhe si nj& veprim tani, dhe téré botén po
e mbledh pér kéng’ e lavdérim: Himnojeni ju
veprat e Zotit, dhe e lartésoni pérmbi t& gjithé
jetét.

Troparet.
E pérmbishenjté Hyjlindése shpétona.

Fjalén Jisu Krisht né krah’ e prite, até qé
mban gjithésiné ti e mban né gji, ti me qumésht
e ushqgen, Zotin dhe ushgenjésin, e dheut dhe t&é

qiellit dhe t& kéndonjésve: Himnojeni ju veprat
e Zotit, dhe e lartésoni pérmbi t& gjithé jetét.

E pérmbishenjté Hyjlindése shpétona.

Ferrén e nxoniti Moisiu, dhe lindjen e
Virgjéreshés na e mori vesh. Shémbélla e
djemave, na e shfaqi qartazi: Né mes té zjarrit
hidheshin edhe nuk digjeshin, Hyjlindése Mari
Virgjéreshé; ty pra té himnojmé pérheré dhe pér
jeté.

E pérmbishenjté Hyjlindése shpétona.

Grackat e demonéve na zhveshén, po ti
pérséri stolin e re na veshe ne, kur na linde
Zotin Krisht, edhe té verbuarit, nga hija e
mékateve e pané Diellin, Hyjlindése banesa e
drités, ty pra t€ himnojmé pérheré dhe pér jeté.

Lavdi Atit e Birit edhe Shpirtit t& Shenjté.

Ngjallen dhe t& vdekurit prej teje, se jetén
dhe jetédhénésin e linde ti, flasin gjuhé&lidhurit,
shohin té verbuarit, shérohen té lebrozurit dhe té
lénguarit, dhe zhduken krejt nga drita demonét,
Zonjé Virgjéreshé shpétim i njerézisé.

24



e

e W

g

S| SRS

T

S —

o —— ety e

Tani e pérheré e né jeté t& jetéve. Amin.

Ti q& na dhurove Shpétimtarin, dhe ti q& na
lartésove gjer né qgiellin, lum” ti o Hyjlindése,
rojtése shpétonjése, se ti i mbron dhe i bekon
gjithé kéndonjésit: Himnojeni ju veprat e Zotit,
dhe e lartésoni pérheré dhe pér jeté.

ODA IX. Apas Gjigjenis.
Irmosi.

Gjithé njerézit, kércenin me ngazéllim, tek
drit’ e Shpirtit Shenijt, eni lavdérojeni, engj&j né
giell eni kremtojeni, kété té shenjté panair té
Kryezonjés Mari, dhe thérrisni: Ti je mé e
lumura, Virgjéresh’ e kulluar Hyjlindése.

Troparet.
E pérmbishen;jté Hyjlindése shpétona.

Cdo besnik thérret: Gézohu Hyjlindése, se
gjithénjé na jep, gaz qé fare nuk mbaron, ti pra
shpétona prej gjithé ngasjeve, nga sulmet e
barbaréve dhe gjithé plagéve, qé na vijné, nga
shumic’ e fajeve, dhe mékateve tona té
tmerréshme.

E pérmbishen;jté Hyjlindése shpétona.

Ardhe pér ndrigim, pér mbrojtje dhe pér
shpétim, pra té thérresim sot: Lum’ o yll pa
peréndim, gé sjell né boté& Jisuné diellin; lum’ o
hapése e mbretérisé, kollon’ e zjarrt’ shum’ e
fort’, q& u shpie njerézve njé jet’ té re, qiellore e
qé€ kurré nuk ka mbarim.

E pérmbishenjté Hyjlindése shpétona.

Eni besérisht, né Kishén e Zotit Krisht, dhe
pérshéndosheni, Nénén dhe Hyjlindésen: O
Virgjéreshé Zonj’ e té gjithéve, lum’ ti mé e
bekuara né mes t&é grave mbi dhé, lum’ ti lule,
myrrén e pérbotéshme, ti e prite né gjirin dhe na
e dhe.

Lavdi Atit e Birit edhe Shpirtit t¢ Shenjté.

Lum’ ti o péllumb, se ti méshironjésin, na
prure pérmbi dhé, mburrj’ e Oshénaréve, edhe
kurora e Athloforéve, dhe e Déshmoréve dhe e
Shenjtoréve, zbukurimi i gjith® t& krishteréve,
dhe shpétimi i gjithé besnikéve.

Tani e pérheré e né jeté t& jetéve. Amin.

Zot dhe Peréndi, kursé trashégimin ténd,
falu besnikéve, ndjesén e mékateve, dégjoja
lutjet Néné&s Hyjlindése, dhe ndérmjetimet pa
pushim pér gjithé njerézit, dhe shpétoji, sipas
pérdéllimit ténd, edhe falna Parajsén e qiellit.

Tingull T. IV. E vetézéshme.
Ti Ipermako.

Pérlufteshés gjenerale kéngét mundése, si
pérhirim q& e shpétove prej tmerreve, qyteti yt
po t& pérshkruan, o Virgjéreshé. Po sikurse ke
fugi t& paluftuarshme, prej c¢farédo rreziku
shpétomé, se po té thérres: Gézohu, o Nuse e
panuséruar.

Gjaté katér 1é premteve té para té Kreshmés sé
Madhe, lexohet nga njé stancé e “Pérshéndetjeve”,
ndérsa té premten e pesté lexohen té gjitha.

STANCA E PARE

Engjélli kryetar u dérgua nga qielli t’i thoté
Hyjlindéses: Gézohu (3 heré); dhe duke té paré
t& trupézohesh, o Zot, bashké me zérin engjé-

llor, ¢uditej e qéndronte duke i thirrur asaj
késhtu:

Gézohu ti, me anén e sé cilés do té
shkélqejé gazi; gézohu ti, me anén e sé cilés do
t& humbasé mallkimi.

Gézohu, o rithirrje e Adamit t& réné;
gézohu, o shpérblim i lotéve t& Evés.

Gézohu, o lartési, ku mendjet njerézore nuk
arrijné t& ngjiten dot; gézohu, o thellési, ku dhe
syté engjélloré e kané té véshtiré t& shikojné.

Gézohu, se Ti je froni i Mbretit; gézohu, se
Ti mban até qé i mban té gjitha.

Gézohu, o yll, qé tregon diellin; gézohu, o
bark qé trupézon hyjniné.

Gézohu Ti, me anén e sé cilés pértérihet
krijesa; gézohu Ti, me anén e s& cilés foshnjé-
zohet Krijuesi.

Gézohu, u Nuse e panuséruar.

Duke paré e Shenjta veten e saj t& kulluar, i
thoté Gabrielit me guxim: Lajmi i ¢uditshém i
duket shpirtit tim i pabesueshém; se, si flet pér
shtatézani nga njé ngjizje e pafarshme? Edhe
thérret:

Aliluia.

Duke dashur té€ njohé t€ panjohurén, Virgjé-
resha i thirri meshtarit: Si mund té lindet njé bir
prej gjiri t& kulluar? Thuamé&. Dhe ai i tha asaj
me friké, duke thirrur késhtu:

Gézohu, o njohése e misterit t& vullnetit t&
fshehté; gézohu, o besim i heshtjes sé atyre q&
falen.

Gézohu, o preludi i mrekullive t&€ Krishtit;
gézohu, o kreu i doktrinave t€ tij.

Gézohu, o shkallé qgiellore, me anén e s&
cilés zbriti Peréndia; gézohu, o uré gé ¢on
njerézit nga toka né qiell.

Gézohu, o ¢udi e famshme e engjéjve;
gézohu o plagé e shumévajtueshme e demo-
néve.

Gézohu Ti, q€ né ményré té patreguar linde
dritén; gézohu Ti, qé nuk i the askujt se si.

Gézohu Ti, g€ kapércen dijen e t& urtéve;
gézohu Ti, g€ ndrigon mendjet e besimtaréve.

Gézohu, o Nuse e panuséruar.

Fugqia e t& Shumélartit e hijesoi atéheré té
Pamartuarén qé& té ngjizet dhe barkun e saj t&
frytshém, si aré ua tregoi té gjithé atyre qé duan
té korrin shpétim, duke psalur késhtu:

Aliluia.

Duke patur mitrén hyjpritése, Virgjéresha
nxitoi tek Elisabeta; dhe foshnja e saj, duke
kuptuar menjéheré pérshéndetjen e saj, gézo-
hej; dhe me kércime, si me kéngé, i thérriste
Hyjlindéses:

Gézohu, o hardhi prej lastari qé nuk fishket;
gézohu, o aré fruti t€ pérjetshém.

Gézohu Ti, gé kultivon bujkun njeridashés;
gézohu Ti, qé mbin mbjellésin e jetés soné.

Gézohu, o aré, qé nxjerr pjellori méshirash;
gézohu, o tryezé, qé mban bollék dhembshu-
rish.

Gézohu, se lulézon livadhin e défrimit;
gézohu, se pérgatit limanin e shpirtrave.

Gézohu, o temjam i mirépritur ndérmje-
timi; gézohu, o ndjesé e gjithé Botés.

Gézohu, o mirédashje e Peréndisé pér njeré-
zit; gézohu, o guxim i njerézve pérpara Peré-
ndisé.

Gézohu, o Nuse e panuséruar.

Duke patur pérbrenda turbullim mendimesh
té dyshimta, Josifi i urté u shqetésua duke té
paré té€ pamartuar e duke té kujtuar martesé-
vjedhése, o e Paqortueshme; po kur mésoi pér
ngjizjen ténde nga Shpirti i Shen;jté, tha:

Aliluia.

STANCA E DYTE

Barinjté dégjuan engjéjt q&€ himnonin ardhjen
trupésore té Krishtit, dhe, duke rendur si tek njé
bari, e pané si qengj té panjollé, t&€ kullotur n&
barkun e Marisé, té cilés, duke himnuar i thané:

Gézohu o Néné gengji dhe bariu; gézohu, o
oborr dhensh té arsyeshém.

Gézohu, o mbrojtése kundér armigsh t& padu-
kshém; gézohu, o hapése e dyerve t€ Parajsés.

Gézohu, se qielloret g&zohen bashk& me
tokén; gézohu, se tokésoret vallézojné bashké me
qiejt.

Gézohu, o gojé e paheshtur e Apostujve; gézo-
hu, o guxim i pamposhtur i Athloforéve.

Gézohu, o mbéshtetje e forté e besimit; gézo-
hu, o njohése e shkélqyer e hirit.

Gézohu Ti, me anén e sé cilés u zhvesh Ferri;
gézohu Ti, me anén e sé cilés u veshém me lavdi.

Gézohu o Nuse e panuséruar.

Duke paré Yllin Hyjrendés, Magét i rané pas
drités sé tij; dhe duke e mbajtur si kandil, kérko-
nin me t& mbretin e forté; dhe duke e arritur té
paarritshmin, u gézuan, duke i thirrur:

Aliluia.

Bijté e Kaldejve pané né duart e Virgjéreshés
até qé gatoi me doré njerézit; dhe duke e njohur
pér Zot, megjithése mori formé shérbétori, vrapu-
an ta adhurojné népérmjet dhuratave, e t’i
thérrasin té Bekuarés:

Gézohu, o néné ylli té paperéndueshém; gézo-
hu, o agim dite mistike.

Gézohu Ti, q& shove furrén e génjeshtrés;
gézohu Ti, q€ ndricon ata q€ hyjné né té fshehtat
e Trinisé.

Gézohu Ti, q& nxorre nga fuqia tiranin ¢njeré-
zor; gézohu Ti, q& tregove Krishtin, Zot njeri-
dashés.

Gézohu Ti, q& shpérblen nga feja barbaré;
gézohu Ti, q€ shpéton nga balta e veprave.

Gézohu Ti, qé pushove adhurimin e zjarrit;
gézohu Ti, qé ¢liron nga zjarri i pasioneve.

Gézohu, o udhéheqése e urtésisé s& besim-
taréve; gézohu, o défrim i gjithé brezave.

Gézohu, o Nuse e panuséruar.

Magét, duke u béré predikues hyjprurés, u
kthyen né Babiloné, duke kryer profeciné ténde e
duke té predikuar ty, Krishtin, tek t& gjithé, duke
1€né si t€ marré Irodhin qé€ s’dinte té kéndojé:

Aliluia.

Duke ndritur né Egjipt ndrigim t& vérteté,
débove errésirén e génjeshtrés; se idhujt e saj, o
Shpétimtar, rané ngaqé nuk duruan fuqiné ténde;

dhe ata q& shpétuan prej tyre, i thérritnin Hyjli-
ndéses:

Gézohu, o ringritje e njerézve; gézohu, o rénie
e demonéve.

Gézohu Ti, qé shkele mashtrimin e génje-
shtrés; gézohu Ti, q¢ demaskove dinakérin e
idhujve.

Gézohu, o det, q¢ pérmbyte Faraonin mendor;
gézohu, o shkémb, g€ ujite t€ eturit pér jeté.

Gézohu, o shtyllé e zjarrté, q& udhéheq ata qé
ndodhen né errésiré; gézohu, o strehé e botés, mé
e gjeré se njé re.

Gézohu, o ushqim, pasardh&s i mannés;
gézohu, o shérbyese défrimi té shenjté.

Gezohu, o toka e premtimit; gézohu Ti, prej sé
cilés rrjedh mjalté dhe qumésht.

Gézohu, o Nuse e panuséruar.

Kur Simeoni do té ikte nga jeta e tanishme
mashtruese, iu dhe né duar si foshnjé, por u njohe
prej tij si Peréndi i pérkryer; prandaj u ¢udit pér
urtésiné ténde t€ pashprehur, duke i thirrur:

Aliluia.
34




STANCA E TRETE

Krijes¢ té re na tregoi Krijuesi, ne gé u
krijuam prej tij; duke lindur prej barku té pafaré
dhe duke e ruajtur ashtu si¢ ishte t& pacénuar; q&,
duke paré€ ¢uding, ta himnojmé, duke thirrur:

Gézohu, o lule e paprishjes; gézohu, o kuroré
e vetépérmbajtjes.

Gézohu Ti, qé shkélgen tipin e ngjalljes;
gézohu Ti, g€ tregon jetén e Engjéjve.

Gézohu, o pemé me frut té shkélqyera, prej sé
cilés ushgehen besimtarét; gézohu, o dru me
gjethe q€ béjné hije t€ mirg, nén té€ cilén shumé
veté strehohen.

Gézohu Ti, q& linde udh&heqés pér té
humburit; gézohu Ti, q& linde shpérblyes pér
robérit.

Geézohu, o zbutja e gjykatésit t& drejté; gézo-
hu, o falja e shumé fajtoréve.

Gézohu, o veshje nga guximi i t&€ zhveshurve;
gézohu, o dashuri gé tejkalon ¢do mall.

Gézohu, o Nuse e panuséruar,

Duke paré lindje t& guditshme, le t& béhemi t&

huaj pér botén, duke transferuar mendjen né giell;

se prandaj Peréndia i Larté u shfaq mbi toké si
njeri i pérulét duke dashur té térheqé tek lartésia
ata q€ i thérrasin:

Aliluia.

I téri ishte né t& poshtmet, dhe nga t& sipérmet
s’u largua fare Fjala e papérshkrueshme; sepse u
bé denjim hyjnor dhe jo lévizje vendore; dhe
lindje me Shpirt Peréndie prej Virgjéreshe, e cila
dégjon kéto:

Gézohu, o vend i Peréndisé sé panxénshém;
gézohu, o deré misteri t& nderuar.

Gézohu, o dégjim i dyshimté pér té pabesét;
gézohu, o mburrje e padyshimté pér besimtarét.

Gézohu, o qerre e téréshenjté e atij q€ rri mbi
Keruvimet; gé€zohu, o shtépi e miré shumé e atij
qé rri mbi Serafimet.

Gézohu ti, & i bashkove né njé té kundértat;
gézohu ti, qé lidhe virgjéri dhe lehoni.

Gézohu ti, me anén e sé€ cilés u zgjidh shke-
lja; gézohu ti, me anén e sé cilés u hap Parajsa.

Gézohu, o ¢elés 1 mbretérisé sé Krishtit;
g&zohu, o shpresé e t€ mirave t€ pérjetshme.

Gézohu, o Nuse ¢ panuséruar.

Téré natyra e engjéjve u ¢udit pér veprén e
madhe t& njerézimit ténd; se shikonte té paafru-
eshmin Peréndi si njeri té afrueshém pér té
gjithé, qé rronte bashké me ne dhe qé dégjon
prej t& gjithéve késhtu:

Aliluia.

Oratoré shuméfolés i shohim si peshq té
heshtur mbi Ty, o Hyjlindése; se nuk diné t&
thoné se si edhe Virgjéreshé mbetesh, edhe t&é
lindésh munde; por ne, duke admiruar misterin,
me besim thérrasim:

Gézohu, o ené e urtésisé sé Peréndisé;
gézohu, o arké e providencés sé Tij.

Gézohu Ti, qé& i tregon filozofét t& paditur;
gézohu Ti, qé demaskon mjeshtérit e fjalés té
paarsyeshém.

Gézohu, se u marrosén biseduesit e forté;
gézohu, se u fishkén autorét e miteve.

Gézohu Ti, q& thyen thurjet e athinianéve;
gézohu Ti, g€ mbush rrjetat e peshkataréve.
Gézohu Ti, q& nxjerr nga thellésia e padijes;
gézohu Ti, g€ ndrigon shumé veté né dije.
Gézohu, o anije e atyre qé duan té shpéto-
jné; gézohu, o liman i atyre gé lundrojné né
_Jeté.

Gézohu, o Nuse e panuséruar.

Duke dashur té shpétojé botén, Bérési i
gjithckaje erdhi tek ajo i vetéftuar; dhe duke
qené bari si Peréndia, pér ne u shfaq njeri sipas
nesh; se duke ftuar i ngjashmi té ngjashmin,
dégjon si Peréndi:

Aliluia.

STANCA E KATERT

Késhtjellé e virgjéreshave je, o Hyjlindése
Virgjéreshé, dhe e gjithé atyre qé périkin tek Ti;
se Ai qé béri qiellin dhe tokén té béri, o e
Kulluar, duke banuar né mitrén ténde dhe duke i
mésuar té gjithé té té thérrasin:

Gézohu, o shtyllé e virgjérisé; gézohu, o
porté e shpétimit.

Gézohu, o kryetare e rigatimit mendor; gézo-
hu, o dhénése e mirésisé hyjnore.

Gézohu, se Ti rilinde ata q& u ngjizén turpé-
risht; gézohu, se Ti urtésove té plagkiturit né
mendjen.

Gézohu Ti, qé shfuqizove prishésin e
mendjeve; gézohu Ti, qé linde mbjellésin e
délirésisé.

Gézohu, o thalam nusérimi té pafarshém;
gézohu Ti, qé lidh besimtarét me Zotin.

Gézohu, o rritése e miré e virgjéreshave;
gézohu, o nusestolisése e shpirtrave t& shenjta.

Gézohu, o Nuse e panuséruar.

( do himn mposhtet kur pérpiget té zgjerohet
sipas shumicés sé méshirave té tua té shumta;
se, edhe n& t& blatofshim kéngé aq sa réré, o
Mbret i shenjté, nuk b&jmé asgjé t& baraz-
vlefshme pér sa na ke dhéné neve qé té
thérrasim:

Aliluia.

Llambadhe dritépritése, qé u shfaq pér ata qé
ndodhen né errésiré, e shohim Virgjéreshén e
shenjté; se, duke ndezur dritén e paléndshme, i
udhéheq té gjithé né dijen hyjnore, duke ndrigu-
ar mendjen me agim dhe duke u nderuar me
thirrje si kéto:

Gézohu, o rreze e Diellit mendor; gézohu, o
shigjeté e drités sé paperéndueshme.

Gézohu, o vetétimé qé shkélgen shpirtrat;
gézohu Ti, q& gudit armiqté si gjémim.

Gézohu, se lind ndrigimin e shumédritshém;
gézohu, se buron lumin e shumévalshém.

Gézohu Ti, gé pikturon tipin e kolivithrés;
gézohu Ti, g€ heq njollén e mékatit.

Gézohu, vaské qé shplan ndérgjegjen; gézo-
hu, o krater q& qeras ngazéllim.

Gézohu, o aromé e erés sé miré té Krishtit;
gézohu, o jeté défrimi mistik.

Gézohu, o Nuse e panuséruar.

Detyrimet e vjetra duke dashur t& falg,
borxh-shlyesi i gjithé njerézve, erdhi me anén e
vetes sé tij tek ata qé u larguan nga hiri i tij; dhe

duke grisur doréshkrimin, dégjon prej té
gjithéve késhtu:

Aliluia,

Duke kénduar lindjen ténde, té pérhimnojmé
té gjithé si tempull i shpirtshém, o Hyjlindése;
se duke banuar n& barkun ténd Zoti qé i mban t&
gjitha n& doré, shenjtéroi, lavdéroi, dhe i mésoi
t€ gjithé t€ té thérrasin:

Gézohu, o tendé e Peréndisé dhe e Fjalés;
gézohu, o e Shenjté, mé e madhe se shenjtorét.

Gézohu, o arké e laré me ar prej Shpirtit;
gézohu, o thesar i pashpenzuar i jetés.

Gézohu, o kuroré e ¢mueshme e mbretérve
shpresétaré; gézohu, o mburrje e nderuar ¢
priftérinjve t& devotshém.

Gézohu, o fortesé e patundur e Kishés; gézo-
hu, o késhtjellé e papushtueshme e mbretérisé.

Gézohu Ti, me anén e sé& cilés ngrihen
trofera; gézohu Ti, me anén e sé& cilés rrézohen
armiqté. ‘

Gézohu, o shérim i 1&kurés sime; gézohu, o
shpétim i shpirtit tim.

Gézohu, o Nuse e panuséruar.

O Néné e téréhimnuar, & linde Fjalén, mé t&
shenjté se gjith¢ shenjtorét (3 heré); duke pritur
blatén e tanishme, shpétoi t& gjithé¢ nga ¢do
fatkeqési dhe shpérblei prej Skéterrés sé
ardhshme ata qé thérrasin bashké:

Aliluia.
Tingull. T..IV. Ti Ipermaho Stratigo.

Pérlufteshés gjenerale kéngét mundése, si
pérhirim qé e shpétove prej tmerreve, qyteti yt po
té pérshkruan, o Virgjéreshé. Po sikurse ke fuqi t&
paluftuarshme, prej ¢farédo rreziku shpétomé, se
po té thérres: Gézohu, o Nuse e panuséruar.

Lexuesi: Shenjt Peréndi, Shenjt i fugishém,
Shenjt i pavdekshém, méshirona. (3 heré)

Lavdi Atit e Birit edhe Shpirtit t&¢ Shenjté, tani
e pérheré e né jeté t& jetéve. Amin.

Trini e Téréshen;jté, méshirona; o Zot, falna
mékatet tona; o Zot i madh, ndjei paudhésité
tona; o i Shenjté, véshtro dhe shéro sémundjet

tona, pér emrin ténd.

Méshiro, o Zot. (3 heré).

Lavdi Atit e Birit edhe Shpirtit t& Shenjté,
tani e pérheré e né jeté t& jetéve. Amin.

Ati yné gé je né qiejt, u shenjtérofté emri yt,
ardhté mbretéria jote, u béfté déshira jote si né
giell ashtu edhe mbi dhe. Bukén tong& té
pérditéshme jepna neve sot; dhe falna fajet tona,
sikurse edhe ne ua falim fajtoréve tané&; dhe mos
na shtjer né ngasje, po shpétona nga i ligu.

Prifti: Se jotja &shté mbretéria dhe fuqia dhe
lavdia, e Atit, e Birit dhe e Shpirtit t& Shenjté,
tani e pérheré e né jeté té jetéve.

Lexuesi: Amin.
Pastaj kontaqi i dités ose:

Pérlufteshés gjenerale kéngét mundése, si
pérhirim qé e shpétove prej tmerreve, qyteti yt po
té pérshkruan, o Virgjéreshé. Po sikurse ke fuqi té
paluftuarshme, prej ¢farédo rreziku shpétomé, se
po té thérres: Gézohu, o Nuse e panuséruar.

Meéshiro, o Zot. (40 heré)

O Krisht, Peréndi q& adhurohesh e lavdéro-
hesh né ¢do kohé e né ¢do oré né giell e mbi dhe,
zemérgjeré, zemérdhembshur, méshiréploté, qé
do té drejtét dhe méshiron mékatarét, qé i thérret
té gjithé né shpétim me zotimin e té mirave té
pritme, ti o Zot, prit lutjet tona né kété oré dhe
drejto jetesén toné sipas porosive té tua. Shenjté-
rona shpirtrat, pastrona trupat, ndreqna mendi-
met, pastrona mendjet dhe shpétona prej ¢do
hidhérimi, té keqeje dhe helmi. Mbrona me
engjéjt e tu té shenjté qé duke u ruajtur dhe duke
u udhéhequr prej ushtrisé¢ sé tyre t& arrijmé té
baresim tek bashkimi i besés dhe tek njohja e
lavdisé sate t& paafruar, se i bekuar je né jeté té&
jetéve. Amin.

Meéshiro, o Zot. (3 heré)
Lavdi Atit e Birit edhe Shpirtit t& Shenjté, tani
e pérheré e né jeté té jetéve. Amin.

Mé té nderuarén se Keruvimet dhe mé té
lavdéruarén pa krahasim se Serafimet, qé pa u
cénuar linde fjalén Peréndi, me té vérteté
Hyjlindése, ty t&¢ madhérojmé.

Lexuesi: Méshiro, o Zot. (3 heré). Beko, o
Até me emrin e Zotit.

Prifti: Peréndia na méshirofté dhe na bekofté,
na tregofté dritén e fytyrés sé veté dhe na
shpétofté.

Lexuesi: Amin. Méshiro, o Zot. (3 heré)

Urata e té Téréshenjtés
Prej Pavlit, murgut té Manastirit té
Evergjetit.

E papikélluar, e papérlyer, e pacénuar, e
panjollshme, Virgjéreshé e pastér, Zonjé Nuse
e Peréndisé, q¢ bashkove Fjalén Peréndi me
njerézit me lindjen ténde té ¢uditshme dhe
mbéshtete natyrén e hedhur té gjinisé soné me
qielloret; e vetmja shpresé e t& déshpéruarve
dhe ndihma e t& luftuarve; pérkrahja e gatshme
e atyre qé rendin tek ti dhe strehé e gjithé t&
krishteréve; mos té ardhté ndot nga uné
mékatari, i mallkuari, q& prisha téré veten time
me mendime, fjalé dhe vepra té turpshme dhe
g€ u béra rob me dashje nga plogéshtia mendo-
re e défrimeve té jetés; por si Néné e Peréndisé

njeridashés, me dashamirési le té t& vijé keq pér
mua mékatarin dhe plangprishésin, dhe prit
lutjen gé té blatohet prej buzésh té ndotura; dhe
lutju Birit ténd dhe mbretit e Zotit tong, duke
pérdorur guximin ténd prej néne qé t€ ma hapé
dhe mua zemrén njeridashése t€ mirésisé sé tij;
dhe, duke mos véné re fajet e mia té panumérta,
t&¢ mé& kthejé né pendim dhe t€ mé béjé punétor
t& sprovuar té porosive t€ tij. Dhe ji prané meje
gjithnjé, si méshiréploté, simpatike, dhe miré-
dashése; né kété jeté mbrojtése dhe ndihmése e
nxehté, duke thyer sulmet ¢ kundérshtaréve dhe
duke mé udhéhequr drejt shpétimit; dhe né
kohé té ikjes sime, duke u kujdesur pér shpirtin
tim t&€ mjeré dhe duke débuar larg faget e erréta
té demonéve té ligj; dhe né ditén e frikshme té
gjyqit shpétomé& nga Ferri i améshuar dhe
tregomé trashégimtar t& lavdisé sé patregu-
eshme té Birit ténd dhe Peréndisé tong&; t& Cilin
e paga, o Zonja ime, Hyjlindése e Pérmbishe-
njté, me ndérmjetimin dhe pérkrahjen ténde me
hirin dhe njeridashjen e Birit ténd t& vetémli-
ndur, Zotit dhe Peréndisé dhe Shpétimtarit toné
Jisu Krishtit; t& Cilit i pérket ¢do lavdi, nder e

adhurim, bashké me Atin e tij té pafillim dhe
Shpirtin e tij t& Téréshenjtg, t& miré e jetébéres,
tani e pérheré e né jeté té jetéve. Amin.

Urata e Krishtit
Prej Antiokut, murgut té Pandektit.

Dhe jepna, o Zot, neve qé shkojmé pér
gjumé, prehje trupi dhe shpirti: dhe ruajna nga
gjumi i errét i mékatit dhe prej ¢do déshire té
errét e té natshme. Pusho hovet e pasioneve,
shuaji shigjetat e zjarrta t€ té ligut q& l&vizin
kundér nesh dinakérisht; thyeji kryengritjet e
trupit toné dhe vér né gjumé ¢do mendim toké-
sor ¢ léndor. Dhe dhurona, o Peréndi, mendje
vigjéluese, mendim té urté, zemér eséll, gjumé
té lehté dhe pa ndonjé fantazi satanike. Dhe
zgjona né kohé té faljes, t&€ mbéshtetur né& poro-
sité e tua duke pasur me veten toné kujtimin e
pathyer té gjykimeve té tua. Falna lavdérimin
ténd téré naté, qé té himnojmé, t& bekojmé e t&
lavdérojmé emrin ténd t€ gjithénderuar e
madhé&shtor, té Atit e t& Birit dhe té Shpirtit t&
Shenjté, tani e pérher€ e né jeté € jetéve. Amin.

E pérmbilavdéruar, gjithmonévirgjér, e
bekuar Hyjlindése, dérgoja faljen toné Birit ténd
dhe Peréndisé toné dhe lypi qé té shpétojé me
anén ténde shpirtrat tané.

Shpresa ime éshté Ati; streha ime éshté Biri;
mbrojtja ime éshté Shpirt i Shenjté; Trini e
Shenjté, lavdi mé Ty.

Gjithé shpresén time e v& tek ti 0 néné e
Peréndis€; ruajmé nén mbrojtjen ténde.

Prifti: Lavdi mé Ty, o Krisht Peréndi,
shpresa jong, lavdi mé Ty.

Lexuesi: Lavdi Atit e Birit edhe Shpirtit té
Shenjté, tani e pérheré e né jeté té jetéve. Amin.
Méshiro, o Zot. (3 heré) Beko, o Até i shenjté.

Prifti: Krishti Peréndia yné i vérteté, me
ndérmjetimet e Nénés sé Tij té pacénuar dhe
krejt té papérlyer, t&€ nderuarit, t& lavdéruarit
Profet, Pararendésit dhe Pagézorit Joan; té
Apostujve té shenjté, té lavdéruar e t& dégjuar;
té Martiréve té shenjté, t& lavdéruar dhe mundés
té shkélqyer; t& Etérve tané€ oshénaré dhe

hyjprurés; (té¢ shenjtit té Kishés) t&€ Hyjprindérve
t€ shen;jté e t& drejté Joakim dhe Ana, t& shenjtit
(té dités) q€ lusim sot dhe t&é gjithé shenjtoréve,
na méshirofté dhe na shpétofté si Peréndi i mirg,
njeridashés dhe méshirues.

Prifti: Le t& lutemi pér pagen e botés.

Lexuesi: Méshiro, o Zot.

Prifti: Pér té krishterét besémiré dhe ortho-
dhoksé.

Prifti: Pér Kryepiskopin toné (aksh) dhe pér
téré véllazéring toné mé Krishtin.

Lexuesi: Méshiro, o Zot.

Prifti: Pér etérit dhe véllezérit tané t&é jeté-
ndérruar.

Lexuesi: Méshiro, o Zot.

Prifti: Pér ata & na shé&rbejné& dhe pér ata qé
na kang shérbyer.
Lexuesi: Méshiro, o Zot.

Prifti: Pér ata q& na urrejné dhe pér ata q€ na
duan.

Lexuesi: Méshiro, o Zot.

Prifti: Pér ata q& na porositén ne t& pavyerit
t€ lutemi pér ta.

Lexuesi: Méshiro, o Zot.

Prifti: Pér ¢lirimin e robérve.

Lexuesi: Méshiro, o Zot.

Prifti: Pér mirélundronjésit e deteve.
Lexuesi: Méshiro, o Zot.

Prifti: Pér t€ dergjurit né sémundje.
Lexuesi: Méshiro, o Zot.

Prifti: Pér plotésiné e peméve té dheut.
Lexuesi: Méshiro, o Zot.

Prifti: Pér t€ gjithe¢ & krishterét orthodho-
ksé&, qé prehen me shpresé kétu e kudo.

Lexuesi: I pérjetshém qofté kujtimi i tyre.
Prifti: Le t€ themi dhe pér veten toné.
Lexuesi: Méshiro, o Zot. (3 heré)

Tingull. 111. Tin Oreotita.

O bukuri me nam, o virgjéri pa cen, o drit’ e
diellit, o hén’ e giellit. Shén Gabrieli kur té pa,
cuditej dhe t& thérriste: Si t& t& lavdéroj, o Mari
Hyjlindése. C’kéngé té kéndoj pér Ty, nuk e di
dhe kérkoj mé& kot. Pra them sikundér jam
porositur: Gézohu, Virgjéreshé Hirploté.

Prifti: Me uratat e Etérve tané té shenjté, o
Zot Jisu Krisht Peréndi, méshirona dhe
shpétona.

Psaltét: Amin.

